
განმარტებითი ბარათი

„საყოველთაო ჯანდაცვაზე გადასვლის მიზნით გასატარებელ ზოგიერთ ღონისძიებათა შესახებ“ საქართველოს მთავრობის 2013 წლის 21 თებერვლის №36 დადგენილებაში ცვლილების შეტანის თაობაზე“
საქართველოს მთავრობის დადგენილების პროექტზე

ინფორმაცია სამართლებრივი აქტის პროექტის შესახებ

დადგენილების პროექტის მომზადება განპირობებულია შემდეგი გარემოებით:

ქვეყანაში შექმნილი ეპიდსიტუაციიდან გამომდინარე, ახალი კორონავირსით (SARS-CoV-2) გამოწვეული ინფექციის (COVID-19) შემთხვევების მატებისა და ამ მიზნით დამატებითი ჰოსპიტალური სიმძლავრეების ამოქმედებასთან ერთად, სხვა გადაუდებელი სტაციონარული შემთხვევების შეუფერხებლად მიწოდების მიზნით, მიზანშწონილად იქნა მიჩნეული, დროებითი ღონისძიების სახით, 2020 წლის 10 ნოემბრიდან 2020 წლის 1 მარტამდე შეჩრდეს გეგმური ქირურგიული მომსახურებაზე საგარანტიო ფურცლების გაცემა. აღნიშნული შეზღუდვა არ შეხება სასწრაფო-დაყოვნებული ტიპის ინტერვენციებს, ასევე ონკოლოგიური ოპერაციებსა და კარდიოქირურგია/ინტერვენციული კარდიოლოგია/რითმოლოგიის მომსახურებება. ამასთან, 2020 წლის 10 ნოემბრამდე გაცემული საგარანტიო ფურცელი ვალიდური რჩება ვადის ამოწურვამდე.

ინფორმაცია ევროკავშირის სამართლებრივი აქტის შესახებ
პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

ბავშვის უფლებრივ მდგომარეობაზე სამართლებრივი აქტის ზეგავლენის შეფასება
პროექტი არ ახდენს ბავშვის უფლებრივ მდგომარეობაზე ზეგავლენას.


პროექტის მიღებით გამოწვეული საფინანსო-ეკონომიკური შედეგების გაანგარიშება

პროექტით განსაზღვრული ღონისძიებები არ საჭიროებს დამატებითი საბიუჯეტო რესურსების მობილიზებას
პროექტის მოსალოდნელი შედეგები

პანდემიის პირობებში მოსახლეობას შეუფერხებლად მიეწოდება გადაუდებელი, ასევე სასწრაფო-დაყოვნებული, ონკოლოგიური და კარდიოქირურგიული მომსახურება. 


პროექტის განხორციელების ვადები
ცვლილება ამოქმედდება გამოქვეყნებისთანავე და გავრცელდება 2020 წლის 10 ნოემბრიდან წარმოშობილ ურთიერთობებზე.

პროექტის ავტორ(ებ)ი და წარმდგენი
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.

